Сәлемсіз сауал қойған немесе сөйлеген адам турасында
Аса Мейірімді, ерекше Рахымды Аллаһтың атымен

Әлемдердің Раббысы – Аллаһқа мақтау-мадақтар, Пайғамбарымыз Мухаммадқа, оның отбасы мүшелеріне және бүкіл сахабаларына Аллаһтың игілігі мен сәлемі болсын!
Содан кейін:

Ибн ‘Умардан (Аллаһ оған разы болсын) Аллаһ Елшісінің (оған Аллаһтың игілігі мен сәлемі болсын): «Сәлемді сұрақ қоюдан бұрын беру керек! Ал сәлемдесуден бұрын сұрақ қойғанға қатысты айтар болсақ, оған жауап қайырмаңдар!», - дегені жеткізіледі. Ибн ән-Нәжар. Хадис хасан. Қз.: «Сахих әл-жәми’» № 3699.

Жәбирден (Аллаһ оған разы болсын) Аллаһ Елшісінің (оған Аллһтың игілігі мен сәлемі болсын) былай деп айтқаны жеткізіледі: «Сөзден алдын - сәлем!» Әт-Тирмизи 2699. Шейх әл-Әлбани хадисті жақсы (хасан) деп атады.
Сондай-ақ Аллаһтың Елшісі (оған Аллаһтың игілігі мен сәлемі болсын) былай деген: «Сөзін сәлемнен бұрын бастаған адамға жауап бермеңдер!» Әт-Табарани, Абу Ну’айм. Хадис хасан. Қз.: «Сахих әл-жәми’» № 6122.
Бұл хадистерден сәлемнің және оны мұсылмандар арасында таратудың маңызды екенін түсіну керек!

Шейх әл-Мубаракфури былай деді: “Сөзді сәлемнен бастау Сүннет болып табылады, өйткені сәлеммен сөз бастауда бейбітшілік пен жақсылықтың нышанын хабарлау, (сәлем) айтылып жатқан адамға деген достық шырай және Аллаһты зікір етумен бастағанның себебінен береке бар. (Имам) әл-Қари былай деген: «Әуелі сәлемнен бастау – бұл дәл сол, басқа сөздерден бастағанда айрылып қалатын сәлемдесу. Бұл (мешітке келгенде) отырудан бұрын оқу керек болып табылатын мешітке сәлем беру (намазы) секілді»”. Қз.: “Тухфатул-ахуази” 7/479.
Айтпақшы, дәл «Сөзін сәлемнен бұрын бастаған адамға жауап бермеңдер!» деген хадисті имам Абу Хатим сахих емес деп, ал имам Абу Зур’а бұл хадистің негізі жоқ деген. Қз.: «әл-’Иләл» 2/294, 2/331.
Десе де, сөйлеуден және сұрақ қоюдан бұрын сөзді сәлеммен бастау сүннеті сахих негізге ие, әрі бұл хадистер бірін бірі күшейтеді, сол себепті шейх әл-Әлбани оны хасан деп санаған. Қз.: «әс-Силсилә әс-сахиха» № 816.
Мұны сондай-ақ кейбір сахабалардың айтқан сөздері де күшейтеді. Абу Хурайрадан (Аллаһ оған разы болсын) сәлем беруден бұрын кіруге рұқсат сұрайтын адам туралы сұрағанда ол былай деді: «Ол сәлемнен бастау кілтімен келмейінше, оған кіруге рұқсат етілмейді!» Әл-Бухари “әл-Адаб әл-муфрад” 1066. Иснады сахих.

Осыған ұқсаған хадис Жәбирдің (Аллаһ оған разы болсын) сөздерінен Пайғамбардан да (оған Аллаһтың игілігі мен сәлемі болсын) жеткізіледі. Қз.: «әс-Силсилә әс-сахиха» № 817.
Бауырлар мен әпке-қарындастар, сәлемнің Исламдағы маңызы мен ұлылығын ұмытпау керек!

Аллаһтың Елшісі (оған Аллаһтың игілігі мен сәлемі болсын) былай деген: «Ақиқатында, міндетті түрде кешірілудің себебі болатын нәрселерден – бұл сәлем  тарату мен жақсы сөздер!» Әл-Хараиты 23, әл-Қада’и 2/94. Хафиз  әл-‘Ирақи хадистің иснадын хасан, ал шейх әл-Әлбани сахих деген. Қз.: “әс-Силсилә әс-сахиха” № 1035.
Аллаһтың Елшісі (оған Аллаһтың игілігі мен сәлемі болсын) сондай-ақ былай деген: “Ақиқатында, әс-Сәләм - бұл Аллаһтың жерде қалдырған есімдерінен бір есімі. Ендеше, оны өз араларыңда таратыңдар! Егер адам өзге адамдармен сәлемдессе, әрі олар оның сәлеміне жауап берсе, оның олардың алдында артықшылығы болады, өйткені ол мұны олардың естеріне салды. Егер олар оған жауап қайырмаса, онда оған олардан да жақсырақ және лайықтырақ болғандар жауап береді!” Әт-Табарани 10391, әл-Баззар 1999. Хафиз әл-Мунзири және шейх әл-Әлбани хадистің сенімділігін растаған.
Және соңында әлемдердің Раббысы – Аллаһқа мақтаулар болсын!
«Саляф – Форум»
Қазақ тіліне аударған «Абу Ханифа мирасы» сайтының редакциясы
